
R. nr. 522/2024

lidhur me
Vendimin Nr.43/111/2024 té Ministrisé sé Shéndetésisé, té datés 22 mars 2024, pérkitazi me
mbulimin e trajtimit mjekésor té personave me status té invalidit té luftés sé UCK-sé

Qéllimi i raportit

1.

Qéllimi i kétij raporti éshté térheqgja e vémendjes sé Ministrisé sé Shéndetésisé (MSh),
lidhur me zbatimin e Vendimit Nr.01/194, té datés 20 mars 2024, pérkitazi me mbulimin
e trajtimit mjekésor té personave me status té invalidit té luftés, i nxjerré nga Qeveria e
Republikés sé Kosovés, bazuar né nenin 6 té Ligjit nr.04/L-054 pér Statusin dhe té Drejtat
e Déshmoréve, Invalidéve, Veteranéve, Pjesétaréve té Ushtrisé Clirimtare té Kosovés
(UCK), Viktimave Civile dhe Familjeve té tyre.

2. Ky raport éshté i bazuar né ankesén individuale té z. Avni Lubovcit, kryetar i Shogatés sé
té Plagosurve Civilé nga Minat (né tekstin e métejme: ankuesi).

Baza ligjore

3. Kushtetuta e Republikés sé Kosovés neni 135, paragrafi 3, pércakton: “Avokati i Popullit

4.

ka té drejté té béjé rekomandime dhe té propozojé masa, nése véren shkelje té té drejtave
dhe lirive té njeriut nga ana e organeve té administratés publike dhe organeve té tjera
shtetérore.”

Avokati i Popullit, sipas Ligjit Nr. 05/L-019 pér Avokatin e Popullit, mes té tjerash, ka
kéto kompetenca dhe pérgjegjési:

o “t¢ hetojé ankesat e pranuara nga ¢do person fizik a juridik lidhur me pohimet pér
shkeljen e té drejtave té njeriut té parapara me kushtetuté, ligje dhe akte tjera, si dhe
me instrumente ndérkombétare té té drejtave té njeriut, vecanérisht me Konventén
Evropiane pér té Drejtat e Njeriut, duke pérfshiré veprimet apo mosveprimet qé
paragqesin keqpérdorim té autoritetit.” (neni 16, paragrafi 1);

o “té térheqé vémendjen pér rastet kur autoritetet i shkelin té drejtat e njeriut dhe té
béjé rekomandim qé t’u jepet fund rasteve té tilla dhe kur éshté e domosdoshme té
shprehé mendimin e vet mbi géndrimet dhe reagimet e autoriteteve pérkatése né lidhje
me rastet e tilla.” (neni 18, par. 1, nénparagrafi 2);

o “t¢ bejé té njohura té drejtat e njeriut dhe pérpjekjet pér té luftuar té gjitha format e
diskriminimit pérmes ngritjes sé vetédijesimit, posacérisht pérmes informimit dhe
edukimit edhe me ané té mediave” (neni 18, par. 1, nénparagrafi 4);

e “t¢ njoftojé Qeveriné, Kuvendin dhe institucionet tjera kompetente té Republikés sé
Kosovés pér ¢éshtjet gé kané té bé&jné me avancimin dhe mbrojtjen e té drejtave dhe
lirive té njeriut, barazisé dhe jo diskriminimit” (neni 18, par. 1, nén-paragrafi 5);

e “t’i publikojé njoftimet, mendimet, rekomandimet, propozimet dhe raportet e veta”
(neni 18, par. 1, nénparagrafi 6);

o “té rekomandojé nxjerrjen e ligjeve té reja né Kuvend, ndryshimin e ligjeve qé jané né
fugi dhe nxjerrjen apo ndryshimin e akteve nénligjore dhe administrative nga
institucionet e Republikés sé Kosovés.” (neni 18, par. 1, nénparagrafi 7);

o “t’i rekomandojé Kuvendit harmonizimin e legjislacionit me standardet
ndérkombétare pér té drejtat e njeriut dhe lirité e njeriut si dhe zbatimin e tyre
efektiv”’ (neni 18, par. 1, nénparagrafi 9).

Pérmbledhje e fakteve

Faktet dhe informatat lidhur me rastin, té cilat i posedon Avokati i Popullit, mund té
pérmblidhen si né vijim:

5.

10.

11.

Mé 20 mars 2024, Qeveria e Republikés sé Kosovés kishte marré Vendimin Nr.01/194,
me ¢’ rast kishte aprovuar kérkesén e Ministrisé sé Shéndetésisé pér mbulimin e trajtimit
mjekésor té personave me status té invalidit té luftés pér géllim té ndérrimit, mirémbajtjes
apo vendosjes sé protezave, jashté institucioneve shéndetésore publike, kur kéto té fundit
nuk i ofrojné kéto shérbime. Mé tej né vendim pércaktohet se mjetet financiare pér
zbatimin e kétij vendimi shfrytézohen nga buxheti i programit pér trajtim mjekésor jashté
institucioneve shéndetésore publike (FSSh). Pér mé tepér, vendimi obligon Ministriné e
Shéndetésisé dhe Fondin e Sigurisé Shéndetésore pér zbatimin e kétij vendimi sipas
legjislacionit né fuqi.

Mé 22 mars 2024, Ministria e Shéndetésisé Kishte nxjerré Vendimin Nr. 43/111/2024, me
té cilin e obligon Bordin pér Trajtim Mjekésor Jashté Institucioneve Shéndetésore
Publike, gé t’i mbulojé financiarisht ndérrimin, mirémbajtjen apo vendosjen e protezave
sipas kérkesés sé pérzgjedhur nga aplikuesi me rastin e aplikimit pér trajtim mjekésor
jashté institucioneve shéndetésore publike, vetém pér personat gé kané status té invalidit
té luftés sé UCK-sé.

Arsyetimi i MSh-sé ishte se duke marré parasysh se Udhézimi Administrativ nr.03/2023
pér Trajtimin Mjekésor Jashté Institucioneve Shéndetésore Publike nuk pércakton
kategoriné e personave me status té invalidit té luftés s€é UCK-sé dhe se né zbatim té
Vendimit nr.01/194, té datés 20 mars 2024, té Qeverisé sé Republikés sé Kosovés, ishte
vendos si né dispozitiv té kétij vendimi (Vendimi Nr. 43/111/2024).

Mé 12 prill 2024, ankuesi, né cilésiné e kryetarit té Shogatés sé té Plagosurve Civilé nga
Minat, kishte parashtruar ankesé té Qeveria e Republikés sé Kosovés, pérkatésisht né
Zyrén e Kryeministrit si dhe né Fondin e Sigurimit Shéndetésor (FSSh), kundér
vendimeve té Bordit t¢ Fondit té Sigurimeve Shéndetésore, i cili, duke u bazuar né
Vendimi nr. 01/194 té nxjerré nga Qeveria e Republikés sé Kosoveés, nuk i kishte marré
pér bazé kérkesat e invalidéve civilé té luftés, pér trajtimin shéndetésor dhe sigurimin e
mjeteve té mjaftueshme pér proteza, mirépo ankuesi ka pohuar se nuk kishte marré
pérgjigje.

Mé 15 prill 2024, ankuesi kishte parashtruar ankesé edhe né Ministriné e Shéndetésisé
(MSh) kundér vendimeve té Bordit té Fondit t& Sigurimeve Shéndetésore, mirépo kishte
pohuar se as nga ministria nuk kishte marré pérgjigje.

Ankuesi me rastin e paraqgitjes sé ankesave drejtuar Qeverisé sé Republikés sé Kosovés,
Fondit té Sigurimit Shéndetésor dhe Ministrisé sé Shéndetésisé, éshté mbéshtetur né
Vendimin Nr.01/94, té datés 20 mars 2024, si dhe nenin 6 [Benificionet e veganta], pika
1.7, té Ligjit Nr. 04/L-054 pér Statusin dhe té Drejtat e Déshmoréve, Invalidéve,
Pjesétaréve té UCK-sé, Viktimave Civile dhe Familjeve té tyre, sipas té cilit:
“Kompensimi ortopedik éshté e drejte e sigurimit té mjeteve ortopedike pér invalidét e
UCK-sé dhe invalidét civil te luftés, te ciléve u éshté démtuar organizmi nga plagosja,
apo amputimi ekstremiteteve.”

Ankuesi ka njoftuar se jané gjithsej 68 persona gé e gézojné statusin e invalidit civil té
luftés e qé kané nevojé pér 74 proteza, pasi né mesin e tyre ka persona qé kané nevojé pér

12.

13.

mé shumé se njé protezé. Prej 68 personave té késaj kategorie, ankuesi ka njoftuar se 34
persona jané pajtuar me vendimet e Fondit té Sigurimit Shéndetésor, té ciléve u éshté
mbuluar shuma bazé e ¢mimit referent, ndérsa 20 persona kane béré ankesé, ndérsa pjesa
tjetér nuk ka aplikuar ende.

Ankuesi thekson se invalidét civilé té luftés jané duke u ndier té diskriminuar nga MSh-
ja, pasi Qeveria Republikés sé Kosovés ka marré vendim duke u mbéshtetur né nenin 6 té
Ligjit Nr. 04/L-054 pér Statusin dhe té Drejtat e Déshmoréve, Invalidéve, Veteranéve,
Pjesétaréve té UCK-sé, Viktimave Civile dhe Familjeve té tyre, i cili pércakton
benificionet e vecanta edhe pér invalidét civilé té luftés, ndérsa vendimi i MSh-sé i ka
paraparé kéto benificione vetém pér personat me status té invalidit té luftés sé UCK-sé,
duke i pérjashtuar késhtu invalidét civilé té luftés.

Mé 9 shtator 2024, pérfagésuesja e Avokatit té Popullit ka zhvilluar njé takim me zyrtarét
e MSh-sé, me ¢’ rast éshté njoftuar se MSh-ja éshté né proces té ndryshimit t¢ Udhézimit
Administrativ 03/2023 pér Trajtim Mjekésor Jashté Institucioneve Shéndetésore Publike,
e gé aktualisht gjendet né fazén finale. Po ashtu éshté mésuar se MSh-ja ka kérkuar
buxhet shtesé nga Qeveria e Republikés sé Kosovés gé té béhet implementimi i kétij akti.

Instrumentet ligjore té zbatueshme né Republikén e Kosovés

14.

15.

16.

17.

18.

Kushtetuta ¢ Republikés sé Kosovés, né nenin 21, pércakton: “Republika e Kosovés
mbron dhe garanton té drejtat e njeriut dhe lirité themelore [...].”

Kushtetuta e Republikés sé Kosovés, neni 24, pércakton: “Té gjithé jané té barabarté
para ligjit. Cdokush gézon té drejtén e mbrojtjes sé barabarté ligjore, pa diskriminim.
Askush nuk mund té diskriminohet né bazé té racés, ngjyrés, gjinisé, gjuhés, fesé,
mendimeve politike ose té tjera, prejardhje kombétare a shogérore, lidhjes me ndonjé
komunitet, pronés, gjendjes ekonomike, sociale, orientimit seksual, lindjes, aftésisé sé
kufizuar ose ndonjé statusi tjetér personal.”

Neni 14 i Konventés Evropiane pér té Drejtat e Njeriut (KEDNj) pércakton: “Gézimi i té
drejtave dhe i lirive té pércaktuara né Konventé duhet té sigurohet pa asnjé dallim té
bazuar né shkaqe té tilla, si: seksi, raca, ngjyra, gjuha, feja, mendimet politike ose ¢do
mendim tjetér, origjina kombétare ose shogérore, pérkatésia né njé minoritet kombétar,
pasuria, lindja ose ¢do status tjetér.”

Neni 1 i Protokollit 12 [Ndalimi i pérgjithshém i diskriminimit], paragrafi 1, i KEDNj-sé
parashikon: “Gézimi i ¢do té drejte té parashikuar me ligj duhet té sigurohet pa asnjé
diskriminim té bazuar né shkage té tilla si seksi, raca, ngjyra, gjuha, feja, mendimet
politike ose ¢cdo mendim tjetér, origjina kombétare ose shogérore, pérkatésia né njé
minoritet kombétar, pasuria, lindja ose c¢do situaté tjetér”. Ndérsa né paragrafin 2
parashikon: “Askush nuk duhet té diskriminohet nga njé autoritet publik pér ndonjé nga
arsyet e parashikuara né paragrafin 1.”

Ligji nr. 05/L-021 pér Mbrojtjen nga Diskriminimi, neni 1, paragrafi 1, pércakton:
“Qéllimi i kétij ligji éshté pércaktimi i njé kornize té pérgjithshme pér parandalimin dhe
luftimin e diskriminimit né bazé té kombésisé apo lidhjes me ndonjé komunitet, origjinés
sociale apo kombétare, racés, etnisé, ngjyrés, lindjes, origjinés, seksit, gjinisé, identitetit
gjinor, orientimit seksual, gjuhés, shtetésisé, besimit fetar dhe besimit, pérkatésisé
politike, mendimit politik apo mendimeve té tjera, gjendjes sociale ose personale, moshés,

19.

20.

21.

22.

23.

24,

gjendjes familjare ose martesore, shtatézénisg, lehonisg, gjendjes pasurore, gjendjes
shéndetésore, aftésisé sé kufizuar, trashégimisé gjenetike ose ndonjé baze tjetér, me
géllim té zbatimit té parimit té trajtimit té barabarté.”

Ligji nr. 05/L-021 pér Mbrojtjen nga Diskriminimi, neni 2, pércakton fushéveprimin,
sipas té cilit: “Ky ligj zbatohet pér té gjitha veprimet apo mosveprimet, té té gjitha
institucioneve shtetérore dhe lokale, té personave fizik dhe juridik, té sektorit publik dhe
privat, té cilét shkelin, kané shkelur ose mund té shkelin té drejtat e ¢do personi apo
personave fizik dhe juridik, né té gjitha fushat e jetés, e posacérisht qé kané té béjné me
kushtet pér gasje né punésim, vetépunésim dhe punésimin né profesion, pérfshiré kétu
kushtet e punésimit, kriteret e pérzgjedhjes, pa marré parasysh aktivitetin né té gjitha
nivelet e hierarkisé profesionale, pérfshiré avancimet, gasje né té gjitha llojet dhe nivelet
e udhéhegjes profesionale, trajnimeve profesionale, trajnimit té avancuar profesional dhe
rikualifikimet pérfshiré edhe pérvojén e punés praktike [...], ¢farédo té drejte tjetér té
paraparé me legjislacionin né fugi.”

Ligji nr.04/L-054 pér Statusin dhe té Drejtat e Déshmoréve, Invalidéve, Veteranéve,
Pjesétaréve té Ushtrisé Clirimtare té Kosovés, Viktimave Civile dhe Familjeve té tyre,
neni 3, paragrafi 1.8, pércakton: “Invalid civil i luftés éshté personi, organizmi i té cilit
éshté démtuar sé paku 40% si pasojé e plagéve té marra nga armét, sémundjes sé fituar
né burgjet apo kampet gjaté luftés sé fundit né Kosové, prej datés 27.02.1998 deri me
datén 20.06.1999, si dhe personat e tjeré, organizmi i té ciléve éshté démtuar sé paku
40% si pasojé e mjeteve shpérthyese té mbetura pas pérfundimit té luftés.”

Neni 6, paragrafi 1.5, i Ligjit nr.04/L-054 pér Statusin dhe té Drejtat e Déshmoréve,
Invalidéve, Veteranéve, Pjesétaréve té Ushtrisé Clirimtare t& Kosovés, Viktimave Civile
dhe Familjeve té tyre, pércakton: “Shérbimet shéndetésore jashté vendit i gézojné edhe
invalidét civil t& luftés pér gjendjen shéndetésore té pérkeqgésuar, gé éshté pasojé e luftés
dhe pér té cilén nuk ka shérim né vendin tong.”

Neni 6, paragrafi 1.7, i Ligjit nr.04/L-054 pér Statusin dhe té Drejtat e Déshmoréve,
Invalidéve, Veteranéve, Pjesétaréve té Ushtrisé Clirimtare té Kosovés, Viktimave Civile
dhe Familjeve té tyre pércakton: “Kompensimi ortopedik éshté e drejté e sigurimit té
mjeteve ortopedike pér invalidét e UCK-sé dhe invalidét civil té luftés, té ciléve u éshté
démtuar organizmi nga plagosja, apo amputimi i ekstremiteteve.”

Ligji nr. 08/L-117 pér Qeveriné e Republikés sé Kosovés, né nenin 9, par. 1, nénpar. 1.6,
pércakton se kryeministri: “Nése vleréson se vendimi i marré apo akti nénligjor i nxjerré
nga zévendéskryeministri apo ministri mund té keté pasoja té démshme apo éshté i
kundérligishém, menjéheré kérkon qé té njéjtin t’a shfuqgizojé, né té kundértén, merr
vendim pér anulimin apo shfugizimin e tij.”

Edhe akti nénligjor né implementim té kétij ligji, pérkatésisht Rregullorja (QRK) -
Nr.17/2024 e Punés sé Qeverisé sé Republikés sé Kosovés, né nenin 83, par. 1, pércakton:
“Kur Kryeministri konsideron se vendimi i marré nga zévendéskryeministri apo ministri
mund té keté pasoja té démshme, kérkon qé zévendéskryeministri apo ministri t’a
ndryshojé, shfuqgizojé ose anulojé vendimin brenda dhjeté (10) ditéve té punés. Zbatimi i
kétij vendimi pezullohet nga Kryeministri deri kur zévendéskryeministri apo ministri té
vendosé lidhur me vendimin né fjalé.”

25.

Ligji nr. 08/L-117 pér Qeveriné e Republikés sé Kosoveés, né nenin 11, par. 1, nénpar. 1.4,
pércakton se ministri: “Siguron zbatimin e legjislacionit dhe politikave geveritare nga
fushéveprimi i ministrisé.”

Analiza ligjore dhe konstatimet e Avokatit té Popullit

26.

Kushtetuta e Republikés sé Kosovés, né nenin 21, paragrafét 2 dhe 3, pércakton se
Republika e Kosovés mbron dhe garanton té drejtat dhe lirité themelore té njeriut, té
parashikuara né kété Kushtetuté dhe se ¢dokush e ka pér detyré t’i respektojé té drejtat e
njeriut dhe lirité themelore té té tjeréve. Pér té drejtat dhe lirité themelore té garantuara
me kushtetuté, éshté me réndési gé ato té zbatohen drejtpérdrejt dhe kjo duhet té jeté e
pércaktuar si parim nismétar i garantimit té té drejtave té njeriut. Ajo gé éshté shumé me
réndési pér realizimin e sundimit té sé drejtés dhe funksionimin e shtetit t€ sé drejtés,
éshté céshtja nése njé shtet me Kushtetutén e vet garanton té drejtat e njeriut dhe lirité
themelore dhe nése parashikon sistem té mbrojtjes sé atyre té drejtave dhe lirive té
garantuara. Kjo éshté me réndési pasi pér ¢cdo shtet demokratik éshté i njé réndésie
vendimtare si krijimi ashtu edhe realizimi i té drejtave. Kéto obligime kushtetuese vlejné
edhe pér rastin konkret.

Mbrojta nga diskriminimi

27.

28.

29.

30.

Ligji pér Mbrojtjen nga Diskriminimi ka si gellim pércaktimin e njé kornize té
pérgjithshme pér parandalimin dhe luftimin e diskriminimit né bazé té kombésisé apo
lidhjes me ndonjé komunitet, origjinés sociale apo kombétare, racés, etnisé, ngjyrés,
lindjes, origjinés, seksit, gjinisé, identitetit gjinor, orientimit seksual, gjuhés, shtetésisé,
besimit fetar dhe besimit, pérkatésisé politike, mendimit politik apo mendimeve té tjera,
gjendjes sociale ose personale, moshés, gjendjes familjare ose martesore, shtatzénisé,
lehonisé, gjendjes pasurore, gjendjes shéndetésore, aftésisé sé kufizuar, trashégimisé
gjenetike ose ndonjé baze tjetér, me géllim té zbatimit té parimit té trajtimit té barabarté.

Nuk duhet té keté asnjé dallim, pérjashtim apo preferencé né cfarédo baze té caktuar si
me lart dhe institucionet publike duhet ta kené parasysh zbatimin e parimit té trajtimit té
barabarté, gé né rastin konkret edhe MSh-ja, gjaté vendimmarrjes ta respektojé kété
rrequll imperativ, ashtu si¢ pércaktohet me nenin 3 té Ligjit pér Mbrojtjen nga
Diskriminimi, se nuk do té keté kurrfaré diskriminimi té drejtpérdrejté apo té térthorté
sipas kuptimit té cilésdo nga bazat e pércaktuara me nenin 1 té kétij Ligji.

Organet publike veprojné né pérputhje me Kushtetutén, me legjislacionin né fuqi, si dhe
me rregullat e pérgjithshme administrative té zbatueshme brenda kompetencave té tyre
dhe né pérputhje me qéllimin pér té cilin jané dhéné kéto kompetenca. Parimi i
ligjshmérisé, si koncept i sé drejtés, ndér té tjerash pércakton se té gjitha aktet e nxjerra
nga autoritetet shtetérore duhet té jené né pajtim me ligjet.

Neni 1 i Protokollit 12 [Ndalimi i pérgjithshém i diskriminimit], né paragrafin 1
parashikon: “Gézimi i ¢do té drejte té parashikuar me ligj duhet té sigurohet pa asnjé
diskriminim té bazuar né shkage té tilla si seksi, raca, ngjyra, gjuha, feja, mendimet
politike ose ¢cdo mendim tjetér, origjina kombétare ose shogérore, pérkatésia né njé
minoritet kombétar, pasuria, lindja ose ¢do situaté tjetér”. Ndérsa, né paragrafin 2,
parashikon se: “Askush nuk duhet té diskriminohet nga njé autoritet publik pér ndonjé
nga arsyet e parashikuara né paragrafin 1.”

31.

32.

33.

34.

Rasti mé i miré pér ta sqaruar fushéveprimin e nenit 1 té Protokollit 12 t6 KEDNj-sé éshté
rasti Sejdic¢ dhe Finci k. Bosnjés dhe Hercegovinés:

“Gjykata véren se ndérsa neni 14 i Konventés ndalon diskriminimin né gézimin e “té
drejtave dhe lirive té pércaktuara né [Konventé]”, neni 1 i Protokollit nr. 12 e zgjeron
fushén e mbrojtjes né “¢do té drejté té pércaktuar me ligj . Né kété ményré prezanton njé
ndalim té pérgjithshém té diskriminimit.

Kérkuesit kundérshtuan dispozitat kushtetuese gé i bénin ata té papérshtatshém pér t'u
zgjedhur né Presidencén e Bosnjés dhe Hercegovinés. Prandaj, nése zgjedhjet pér
Presidencén bien apo jo brenda fushéveprimit té nenit 3 té Protokollit nr. 1, kjo ankesé ka
té bé&jé me njé "té drejté té pércaktuar me ligj" (shih seksionet 1.4 dhe 4.19 té Aktit
Zgjedhor 2001 - shih paragrafin 18 mé lart) gé e bén té zbatueshém Nenin 1 té Protokollit
Nr.12.....”

Madje, sipas Raportit Shpjegues té Protokollit nr. 12, fushéveprimi i mbrojtjes sé atij neni
ka té béjé me katér kategori rastesh, né vecanti kur njé person diskriminohet:

Né gézimin e ¢do té drejte qé i jepet né ményreé specifike njé individi sipas ligjit kombétar;

Né gézimin e njé té drejte gé mund té nxirret nga njé detyrim i qarté i njé autoriteti publik
sipas ligjit kombétar, domethéné, kur njé autoritet publik éshté i detyruar sipas ligjit
kombétar té sillet né njé ményré té caktuar;

Nga njé autoritet publik né ushtrimin e pushtetit diskrecional (pér shembull, dhénien e
subvencioneve ose ndihmave);

Nga cdo veprim ose mosveprim tjetér nga njé autoritet publik (pér shembull, sjellja e
oficeréve té zbatimit té ligjit kur kontrollojné njé revolté). (§ 22 i Raportit shpjegues).

Kategorité e sipérpérmendura zbatohen edhe né rastin Savez Crkava “Rijec Zivota” & al.
k. Kroacisé, (pika 104 dhe 105).

Rrjedhimisht, nisur nga interpretimi i nenit 1 té Protokollit 12, i cili shtrin fushén e
mbrojtjes pér “¢cdo té drejté té parashikuar nga ligji” dhe vendos njé ndalim té
pérgjithshém té diskriminimit, gé nénkupton situata kur ¢éshtja bie né fushén e veprimit
té njé té drejte substanciale té garantuar nga ligji i brendshém, pra e drejta pér t& mos u
diskriminuar pérkitazi me njé té drejté té rregulluar me ligj, né rastin konkret té sé drejtés
pér benificionet e vecanta pér invalidét civilé té luftés, duke u bazuar né nenin 6 té Ligjit
Nr. 04/L-054 pér Statusin dhe té Drejtat e Déshmoréve, Invalidéve, Pjesétaréve té UCK-
sé Viktimave Civile dhe Familjeve té tyre.

Pritjet legjitime

35.

36.

Koncepti i pritjeve legjitime né mbrojtjen e té drejtave subjektive é&shté njé koncept
gjithépérfshirés interpretimi né praktikén gjygésore ndérkombétare. Rrénjét e parimit té
pritieve legjitime gjenden né té drejtén publike gjermane, parim ky i cili éshté né
pérdorim té gjeré nga gjykatat administrative té kétij vendi.

Gjykata Evropiane pér té Drejtat e Njeriut e ka integruar konceptin e pritjeve legjitime né
shqyrtimin e rasteve té ngritura né kété gjykaté. Sipas jurisprudencés sé Gjykatés
Evropiane pér té Drejtat e Njeriut, (shih rastet Kopecky v. Slovakia, Aktgjykimi i datés 28
shtator 2004, para 45-52; Gratzinger dhe Gratzingerova kundér Republikés Ceke (dec.),
nr. 39794/98, para 73, GJEDNJ 2002-VII), “pritja legjitime” duhet té jeté e njé natyre

konkrete dhe duhet té bazohet né dispozita ligjore ose né akte ligjore. Né rastin aktual,
pritja legjitime e ankuesit bazohet né nenin 6 té Ligjit Nr. 04/L-054 pér Statusin dhe té
Drejtat e Déshmoréve, Invalidéve, Pjesétaréve té UCK-sé, Viktimave Civile dhe
Familjeve té tyre.

Pérfundim

37.

38.

39.

40.

Avokati i Popullit konstaton se Vendimi nr.43/111/2024, i datés 22 mars 2024, i nxjerré
nga MSh-ja, pérben diskriminim né kundérshtim me parimin e trajtimit té barabarté si¢
pércaktohet me Ligjin pér Mbrojtjen nga Diskriminimi, pér arsye se vendimi né fjalé
pércakton vetém beneficionet pér personat me statusin e invalidit té luftés sé UCK-sé
duke pérjashtuar kategoriné e personave me status té invalidit civil té luftés edhe pse kéto
dy kategori i gézojné benificonet e njéjtat, té cilat shprehimisht pércaktohen né nenin 6,
paragrafi 1.7, t& Ligjit Nr. 04/L-054 pér Statusin dhe té Drejtat e Déshmoréve, Invalidéve,
Pjesétaréve té UCK-sé, Viktimave Civile dhe Familjeve té tyre.

Po ashtu, edhe Udhézimi Administrativ nr. 03/2023 pér Trajtim Mjekésor Jashté
Institucioneve Shéndetésore Publike, né nenin 10, paragrafi 4, pércakton: “Personat deri
né moshén 18 vjecare, personat me status té invalidit té luftés, anétarét e ngushté té
familjes sé déshmoréve, personat me aftési té kufizuara dhe/ose pérfitues i ndihmés
sociale, viktima civile té luftés, kompensohen me 100% té vlerés sé ¢cmimit referent sipas
shtojcés 1 té kétij udhézimi apo mesatares sé ¢cmimit té tri pro faturave pér trajtim
mjekésor.” Avokati i Popullit véren se Ligji Nr. 04/L-054 pér Statusin dhe té Drejtat e
Déshmoréve, Invalidéve, Pjesétaréve t&¢ UCK-sé, Viktimave Civile dhe Familjeve té tyre
pércakton statusin e déshmoréve, té té zhdukurve t¢ UCK-sg, invalidéve, veteranéve,
pjesétaréve té UCK-sé dhe anétarét e ngushté té familjeve té tyre, si dhe statusin dhe té
drejtat e viktimave civile, invalidéve civilé té luftés dhe familjeve té té marréve peng dhe
té té zhdukurve civilé té luftés. Pra ligji né fjalé pércakton, mes té tjerash, statusin e dy
kategorive, si¢ jané: invalidét e luftés sé UCK-sé si dhe invalidét civilé té luftés.

Sé fundi, edhe Vendimi nr. 01/194 i Qeverisé sé Republikés sé Kosovés kishte paraparé
mbulimin e trajtimit mjekésor té personave me status té invalidit té luftés pér géllim té
ndérrimit, mirémbajtés apo vendosjes sé protezave, ndérsa Vendimi nr.43/111/2024, i datés
22 mars 2024, i nxjerré nga MSh-ja, éshté né kundérshtim me Ligjin Nr. 04/L-054 pér
Statusin dhe té Drejtat e Déshmoréve, Invalidéve, Pjesétaréve té UCK-sé, Viktimave
Civile dhe Familjeve té tyre; me Udhézimin Administrativ nr. 03/2023 pér Trajtim
Mjekésor Jashté Institucioneve Shéndetésore Publike; si dhe né kundérshtim me
Vendimin 01/194 té Qeverisé sé Republikés sé Kosovés.

Duke u bazuar né té lartcekurat, Avokati i Popullit, né pajtim me nenin 135, paragrafi 3,
té Kushtetutés sé Republikés sé Kosovés: “[...] ka té drejté té béjé rekomandime dhe té
propozojé masa, nése véren shkelje té drejtave dhe lirive té njeriut nga ana e organeve té
administratés publike dhe organeve té tjera shtetérore.”; dhe me nenin 16, paragrafi 1.2,
té Ligjit pér Avokatin e Popullit, Avokati i Popullit “[...] ka pérgjegjési té térheq
vémendjen pér rastet kur institucionet e Republikés sé Kosovés i shkelin té drejtat e
njeriut dhe té béjé rekomandim qé t'u jepet fund rasteve té tilla [...]”, si dhe “té
rekomandojé [...] nxjerrjen apo ndryshimin e akteve nénligjore dhe administrative nga
Institucionet e Republikés sé Kosovés.” (neni 16, paragrafi 1.6). Prandaj i

REKOMANDON

1. Qeverisé sé Republikés s&é Kosovés:

o Ta anulojé Vendimin nr.43/111/2024, té datés 22 mars 2024, té nxjerré nga
Ministria e Shéndetésisé.

2. Ministrisé sé Shéndetésisé:

o Té¢ ndérmarré masa né pérputhje me Ligjin Nr. 04/L-054 pér Statusin dhe té Drejtat
e Déshmoréve, Invalidéve, Pjesétaréve té UCK-sé, Viktimave Civile dhe F. amiljeve té
tyre, pér ofrimin e benificioneve té vecanta pér invalidét civilé t& luftés.

NE pajtim me nenin 132, paragrafi 3, t& Kushtetutés s¢ Republikés s¢ Kosovés (“Cdo organ,
institucion ose quioritet tjetér, qé ushtron pushtet legjitim né Republikén e Kosovés, éshté i
detyruar t'u pérgjigjet kérkesave té Avokatit té Popullit dhe t'i paragesé atij/asaj té gjitha
dokumentet dhe informacionet e kérkuara né pajtim me ligi.”) dhe me nenin 28 t& Ligjit nr.
05/1-019 pér Avokatin e Popullit (“Autoritetet, té cilave Avokati i Popullit u ka drejtuar
rekomandim, kérkesé ose propozim pér ndérmarrjen e veprimeve konkrete, pérfshiré edhe
masat disiplinore, duhet té pérgjigien brenda afatit tridhjeté (30) ditor. Pérgjigjia duhet té
pérmbajé arsyet me shkrim pér veprimet e ndérmarra lidhur me ¢éshijen né fjalé. "), ju lutemi
mirésisht t&€ na informoni pér veprimet e ndérmarra lidhur me ¢éshtjen né fjalé.

Me nderime,

Naim Qelaj
Awvokat i Popullit

